
Prill, 2026
PRAKTIKA TË MIRA TË PËRDORIMIT E INTELIGJENCËS ARTIFICIALE (IA) NË ORË MËSIMORE

Gjatë periudhës shkurt-prill 2026 të gjithë mësuesit e ciklit fillor (klasat 1-5), të ciklit të mesëm të ulët ( klasat 6-9), si dhe të ciklit të arsimit të lartë (klasat 10-12) të shkollës ‘TES” zhvilluan orë mësimore  të cilat u lehtësuan nga përdorimi i Inteligjencës Artificiale (IA). Pas trajnimeve të ekipit kurrikular të shkollës, si dhe të ekipeve lëndore u diskutuan problemet, pikat e forta dhe nevojat që si mësues kishim për të përdorur IA në klasë.U shqyrtuan praktika dhe shembuj nga shkolla perëndimore, kryesisht ato të mësuesve të kolegjeve angleze, një vend ku dukshëm mësuesit janë përdorues të IA në procesin mësimor. Mësuesit e ‘TES’ u orientuan që ta përdorin IA në procesin e të nxënit në orë mësimore, por dhe për zhvillim individual, profesional.
Nga stafi i mësuesve ishin 18 mësues ata që zgjodhën të përdorin IA në orë mësimore. Ata arritën në përfunimin se përdorimi i IA ngjall interes, motivim tek nxënësit. Përdorimi i aplikacioneve të larmishme, digjitale nga Inteligjenca Arificiale, si: LearningApps, Hey Gen, NotebookLM, Canva IA, Prezi, Deevid IA, LUVVOICE, Gemini IA, InSHot, Copilot, Runëay Gen-2, Grok, Khan Academy, MCQs, mundësoi që mësuesit të krijonin video mësimore, pamje vizive, pyetje me alternativa, teste, lojëra digjitale, ushtrime redaktimi gjuhësor, punë të pavarua me shkrim sipas këshillave të IA, të cilat krijuan një ndërveprim të lartë, pedagogjik midis nxënësve dhe pajisjeve digjitale. 
Mësuesit mendojnë se duke e trajtuar IA si një mjet që lehtëson të nxënët,  ajo ka vlera të jashtëzakonshmne. Nga ana tjetër me nxënësit janë trajtuar dhe tematika dhe shembuj që lidhen me shmangien nga ata të përdorimit të IA për kopjim, plagjiaturë dhe i nxisim ata për ta përdorur IA si një shok, partner dhe mbështetës për zhvillimin e tyre në të nxënë. 
Vlen të theksohet se laboratorët e TIK dhe pajisjet digjitale në shkollë, smard-boards, video projektorët e kanë lehtësuar jashtëzakonisht ndërveprimin aktiv, digjital midis nxënësve dhe mësuesve. 
Kjo përvojë pune solli risi në mendistë profesionale të mësuesve që gjykojnë se nuk duhet ‘të trembemi” nga IA, përkundrazi ajo është një mjet i gjithanshëm dhe mbështetës i fortë për të nxënët, por gjithnjë duke mbajtuar në konsideratë se jo në çdo rast janë të sakta të dhënat shkencore që IA servir. Ndjehet përherë nevoja e një ballafaqimi dhe saktësimi të domosdoshëm, shkencor, gjë që dhe kjo vlen për të nxënë më mirë.
Stafi i mësuesve të ‘TES’ e përballoi mjaft mirë këtë sfidë tjetër në procesin e zhvillimit profesional dhe besojmë fort se IA do të jetë pjesë e natyrshme e punës së mësuesve të shkollës.
 

I-EKIPET LËNDORE TË CIKLIT FILLOR KLASAT 1-2 DHE KLASAT 3-5. 

1.Mësuesja: Nevila Fero		E-mail: nevila.fero@gea.edu.al
Në orën mësimore të lëndës Gjuhë shqipe (Abetare), klasa 1-B, me temë mësimore: 
“Shkronja G”, faqe 74, dhe me koncept kryesor  marrëdhënia tingull-shkronjë për shkronjën G dhe përdorimi i saj në fjalë e fjali kam përdorur Inteligjencën Artificiale (IA) përmes platformës digjitale LearningApps për të përforcuar njohjen, dallimin dhe përdorimin e tingullit dhe shkronjës G. Përdorimi i IA u realizua në hapin e tretë të orës mësimore, në fazën e ndërtimit dhe përforcimit të njohurive. Me anë të lojërave ndërvepruese të krijuara në  LearningApps, nxënësit identifikuan shkronjën G në fjalë të ndryshme. Lidhën figurat me fjalët përkatëse dhe morën reagim të menjëhershëm për saktësinë e përgjigjeve të tyre. Kjo mënyrë pune rriti motivimin, përqëndrimin dhe angazhimin aktiv të nxënësve, duke e kthyer procesin e të nxënit në një përvojë dinamike dhe të këndshme.Inteligjenca Artificiale mundësoi diferencim të të nxënit, sepse nxënësit punuan sipas ritmit individual dhe morën feedback të menjëhershëm. Gabimet u korrigjuan në kohë reale, duke forcuar vetëbesimin dhe sigurinë në të nxënë. Gjatë zhvillimit të kësaj faze u ndërthurën metoda dhe teknika si: Marrëdhënie pyetje-përgjigje; diskutim i drejtuar; punë individuale dhe në grupe të vogla; reflektim mbi përgjigjet; lojë didaktike, digjitale.Nxënësit arritën të identifikojnë tingullin G në pozicione të ndryshme në fjalë, si dhe të krijojnë fjalë të reja duke transferuar njohuritë nga loja digjitale në punën me tekstin në Abetare.Ua sugjeroj kolegëve të mi që ta përdorin sa më shpesh ndërthurjen e metodave  ndërvepruese me përdorimin e IA në klasë, sepse rrit përfshirjen aktive të nxënësve, mbështet të nxënin e diferencuar, siguron feedback të menjëhershëm dhe zhvillon kompetencën digjitale që në ciklin fillor.

2.Mësuesja: Klodjana Hoxha           E-mail: k.hoxha@gea.edu.al

Në fund të orës mësimore në klasën IV-A, në lëndën e Diturisë, u përdor një video edukative e krijuar me Inteligjencë Artificiale (IA) në Hey Gen për temën “Përhapja e tingullit”, si mjet didaktik për përforcimin dhe konkretizimin e njohurive të fituara gjatë orës. Videoja ofroi ilustrime vizuale dhe animacione shpjeguese të  cilat paraqitën mënyrën e përhapjes së tingullit në materiale të ndryshme si ajri, uji dhe trupat e ngurtë. Informacioni shpjegues  u bazua te ndërtimi i trupave që janë në gjendje të ngurtë, të lëngët dhe të gaztë, për të shpjeguar  shpejtësinë e përhapjes së tingullit sipas mjedisit përkatës.
Përdorimi i IA e bëri procesin mësimor më të qartë dhe më të kuptueshëm për nxënësit, duke ndihmuar në ndërtimin e konceptit  shkencor përmes vizualizimit. Videoja shërbeu gjithashtu si nxitës për ndërveprim, pasi nxënësit u përfshinë në diskutime të shkurtra dhe reflektime mbi atë që vëzhguan, duke e kthyer fundin e orës në një proces aktiv mësimor dhe përforcues të të nxënit. Ua sugjeroj kolegëve të mi që ta përdorin sa më shpesh ndërthurjen e metodave apo tekikave ndërvepruese, mësimore të shoqëruara me përdorimin e IA në klasë, sepse nxitin kuriozitetin, ndihmojnë në zhvillimin e të menduarit kritik, e bëjnë procesin mësimor më efektiv dhe më gjithëpërfshirës.

3.Mësuesja: Lindita Mitrovica           E-mail: lindita.mitrovica@gea.edu.al                                                       
Në fund të orës mësimore u përdor një video edukative e krijuar me Inteligjencë Artificiale (IA) në Hey Gen, për temën “Elementet e qarkut elektrik të thjeshtë”, si mjet didaktik për përforcimin dhe konkretizimin e njohurive të fituara gjatë orës.
Videoja ofroi për nxënësit e klasës IV-B, në lëndën e Diturisë ilustrime vizuale dhe animacione shpjeguese që paraqitën qartë elementet kryesore të një qarku elektrik të thjeshtë, si burimi i rrymës, përçuesit, çelësi dhe pajisja shpenzuese (llamba). Nëpërmjet animacioneve u shpjegua mënyra e lidhjes së këtyre elementeve dhe funksionimi i qarkut elektrik në gjendje të hapur dhe të mbyllur.Përdorimi i IA e bëri procesin mësimor më të qartë dhe më të kuptueshëm për  nxënësit, duke i ndihmuar ata të ndërtojnë më lehtë konceptet bazë të elektricitetit me anë të vizualizimit dhe shembujve praktikë.Videoja shërbeu gjithashtu si nxitës për ndërveprim, pasi nxënësit u përfshinë në diskutime të shkurtra dhe reflektime mbi atë që vëzhguan, duke bërë lidhjen midis teorisë dhe zbatimit praktik. Kjo e ktheu fundin e orës në një proces aktiv mësimor dhe përforcues të të nxënit. Ua sugjeroj kolegëve të mi që të përdorin sa më shpesh ndërthurjen e metodave dhe teknikave ndërvepruese mësimore, të shoqëruara me përdorimin e IA në klasë, pasi nxitin kureshtjen, zhvillojnë të menduarit kritik dhe e bëjnë procesin mësimor më efektiv dhe më gjithëpërfshirës.

4.Mësuesja: Sidiola Laze                E-mail: sidiola.laze@gea.edu.al
                                                   									Në klasën IV-C në lëndën e Gjuhës shqipe u përdor Inteligjenca Artificiale për të zhvilluar dhe analizuar temën “Tarzani shpëtimtar”, e frymëzuar nga personazhi i njohur Tarzan. Qëllimi i praktikës ishte të eksplorohej se si mjetet e IA mund të ndihmojnë në krijimin e përmbajtjes kreative, analizën e personazheve dhe ndërtimin e narrativës. Fillimisht, me anë të IA u gjenerua një përshkrim i personazhit të Tarzanit, duke u fokusuar në cilësitë e tij si guximi, forca, instinkti për mbijetesë dhe ndjenja e drejtësisë. Më pas, IA u përdor për të ndërtuar një skenar ku Tarzani paraqitet si shpëtimtar i kafshëve dhe njerëzve në rrezik në xhungël. Gjatë praktikës:
· U krijua një histori e strukturuar me hyrje, zhvillim dhe përfundim.                                                                U analizuan vlerat morale që përçon personazhi (ndihma ndaj të tjerëve, mbrojtja e natyrës, sakrifica).
· U përdor IA për të përmirësuar gjuhën, për të rregulluar gabimet drejtshkrimore dhe për të pasuruar fjalorin.
· U eksploruan ide kreative për ilustrime ose video të shkurtra me tematikë shpëtimi në xhungël.
Ua sugjeroj kolegëve të mi që ta përdorin sa më shpesh IA për zhvillimin e ideve, strukturimin e përmbajtjes dhe përmirësimin e cilësisë së një teme narrative. Nëpërmjet kësaj metode, procesi i të shkruarit bëhet më i shpejtë, më kreativ dhe më i organizuar.

5.Mësuesja:Eva Raka                       E-mail: e.raka@gea.edu.al

[bookmark: _Hlk227227835]Në orën mësimore të lëndës Matematikë, klasa e V- A, me temë mësimore “Përsëritja e thyesave” dhe me koncept kryesor përforcimin e njohurive mbi thyesat, kam përdorur Inteligjencën Artificiale për të paraqitur materialin në mënyrë vizuale dhe ndërvepruese. Për këtë qëllim kam krijuar një video shpjeguese me ndihmën e NotebookLM, ku përfshiheshin rregullat, shembujt dhe situata praktike me thyesat. Videoja i ndihmoi nxënësit të rikujtonin njohuritë e mëparshme dhe të kuptonin më qartë hapat e zgjidhjes. Pas shikimit të saj u zhvillua diskutim pyetje-përgjigje, ku nxënësit identifikuan rregullat kryesore dhe shpjeguan mënyrën e veprimit. Kjo mënyrë më mundësoi që të gjithë nxënësit të përfshiheshin aktivisht në të nxënë, pasi informacioni u paraqit në formë pamore dhe të kuptueshme. Më pas përforcimi i njohurive u realizua përmes një kuizi digjital me ushtrime mbi thyesat të krijuar në platformën Wordwall, ku nxënësit punuan individualisht dhe morën menjëherë feedback për përgjigjet e tyre. Ky aktivitet rriti motivimin dhe vëmendjen e tyre gjatë gjithë orës mësimore. Metodat dhe teknikat e përdorura ishin:
Bisedë dhe pyetje-përgjigje; diskutim i drejtuar; të nxënit përmes lojës (quiz digjital); vetëvlerësim dhe reflektim; punë individuale dhe në dyshe
Unë sugjeroj kolegëve të mi që ta përdorin sa më shpesh ndërthurjen e metodave ndërvepruese me përdorimin e Inteligjencës Artificiale në klasë, pasi rrit përfshirjen e nxënësve, motivimin dhe kuptimin e qëndrueshëm të koncepteve matematikore.

6.Mësuesja: Etleva Merko                 E-mail: etleva.merko@gea.edu.al
Në orën mësimore të lëndës Dituri Natyre, klasa V-B me temë mësimore ‘Shkrirja’ dhe me koncept kryesor shkrirja dhe kalimi i një lënde nga gjendja e ngurtë në gjendje të lëngshme si pasojë e ngrohjes, kam përdorur Inteligjencën Artificiale (IA)  dhe, në këtë rast, për të shpjeguar më thjesht konceptin e shkrirjes. Kjo mënyrë më mundësoi që të gjithë nxënësit të përfshihen në të nxënë. Ua sugjeroj kolegëve të mi që ta përdorin sa më shpesh ndërthurjen e metodave apo teknkave ndërvepruese, mësimore të shoqëruara me përdorimin e IA në klasë.
7.Mësuesja: Deshira Lashi                  E-mail: deshira.lashi@gea.edu.al
Në orën mësimore të lëndës Dituri Natyre, klasa 5-C, me temë mësimore “Qarkullimi i ujit në natyrë” dhe me koncept kryesor proceset natyrore të avullimit, kondensimit dhe reshjeve, u përdor inteligjenca artificiale si mjet mbështetës për të nxënit aktiv dhe kuptimplotë.Gjatë zhvillimit të orës, u përdor metoda demonstrative përmes një videoje të krijuar me inteligjencë artificiale në platformën “Hey Gen”, e cila paraqiste në mënyrë të qartë dhe vizuale fazat e qarkullimit të ujit në natyrë. Videoja ndihmoi nxënësit të kuptojnë më mirë proceset natyrore, duke e bërë informacionin më të prekshëm dhe më tërheqës për ta. Pas shikimit të materialit, nxënësit u përfshinë në bisedë të drejtuar, ku diskutuan mbi atë që vëzhguan dhe lidhën njohuritë e reja me përvojat e tyre të përditshme.Kjo mënyrë pune mundësoi përfshirjen aktive të të gjithë nxënësve në procesin e të nxënit, rriti interesin dhe motivimin e tyre, si dhe ndihmoi në zhvillimin e të menduarit kritik përmes pyetjeve dhe reflektimeve rreth temës. Përfshirja e inteligjencës artificiale krijoi një mjedis më bashkëkohor dhe ndërveprues në klasë, duke e bërë mësimin më efektiv. Metodat e përdorura ishin: Demonstrim (video me IA), bisedë e drejtuar, teknikë pyetje-përgjigje, diskutim, reflektim dhe komente rreth temës.Ua sugjeroj kolegëve të mi që ta përdorin sa më shpesh ndërthurjen e metodave apo teknikave ndërvepruese mësimore të shoqëruara me përdorimin e inteligjencës artificiale në klasë.

II.EKIPI LËNDOR I ARTEVE
8.Mësuesja: Sonila Mehmeti              E-mail: s.mehmeti@gea.edu.al
[bookmark: _Hlk227227862]Në orën mësimore të lëndës Art Pamor, klasa VIII me temë mësimore ‘Krijimi i një reklame’ dhe me koncept kryesor përdorim i IA për të krijuar me imagjinatë një reklamë, kam përdorur Inteligjencën Artificiale (IA)  dhe në këtë rast janë përdorur programe të ndryshme për të realizuar ato. Kjo mënyrë më mundësoi që të gjithë nxënësit të përfshihen në të nxënë. Përfshirja e IA u zbatua në këtë mënyrë.Ora mësimore u zhvillua në një atmosferë pozitive dhe krijuese, duke integruar teknologjinë dhe inteligjencën artificiale në procesin e të nxënit. Fillimisht, nxënësit ndoqën disa video demonstrative mbi përdorimin e IA-së në krijimin e përmbajtjeve digjitale, duke u njohur me mundësitë që ofron kjo teknologji në fushën e marketingut dhe komunikimit vizual.Pas kësaj faze hyrëse, nxënësit u angazhuan në një veprimtari praktike, ku secili krijoi një mini-reklamë për një produkt të preferuar. Ata përdorën platforma të ndryshme si: Canva IA, Prezi dhe Deevid IA, duke eksperimentuar me dizajnin grafik, tekstin promovues dhe elementët vizualë e audio. Gjatë punës, nxënësit treguan aftësi krijuese, aftësi bashkëpunimi dhe mendim kritik, duke përzgjedhur mënyrat më efektive për të prezantuar produktin e tyre. Në fund të orës, disa prej tyre prezantuan punimet, duke reflektuar mbi procesin dhe mjetet që përdorën. Kjo orë mësimore kontribuoi në zhvillimin e kompetencave digjitale, komunikative dhe krijuese të nxënësve, duke i përgatitur ata për përdorimin e teknologjisë në mënyrë të ndërgjegjshme dhe inovative.Ua sugjeroj kolegëve të mi që ta përdorin sa më shpesh ndërthurjen e metodave apo teknkave ndërvepruese, mësimore të shoqëruara me përdorimin e IA në klasë.
9.Mësuesi: Endri Llaha	             E-mail: endri.llaha@gea.edu.al 
Në orën mësimore 9-A bashkë me nxënësit kemi krijuar një video duke përdorur inteligjencën artificiale (IA), përmbajtja e së cilës lidhej me konceptin e orës mësimore. Qëllimi kryesor i kësaj ore ishte të ndërthurim teknologjinë me procesin mësimor, duke i bërë nxënësit më aktivë, krijues dhe të angazhuar në mënyrë praktike. Përdorimi i IA gjatë kësaj detyre solli disa përparësi të rëndësishme. Së pari, nxënësit zhvilluan aftësi digjitale dhe mësuan si të përdorin teknologjinë në mënyrë të përgjegjshme dhe produktive. Së dyti, u nxit mendimi kritik, pasi ata duhej të përzgjidhnin, përpunonin dhe përshtatnin informacionin e gjeneruar nga IA. Gjithashtu, kjo metodë rriti aftësitë krijuese sepse u shprehën në forma të ndryshme dhe të bashkëpunojnë më mirë me njëri-tjetrin. Kjo qasje mësimore i motivon nxënësit, i bën më të pavarur dhe i përgatit për sfidat e një bote gjithnjë e më digjitale. Ata nuk janë më thjesht konsumues të informacionit, por krijues aktivë të tij.Do t’ua rekomandoja këtë metodë kolegëve të mi sepse sjell një frymë të re në klasë, rrit përfshirjen e nxënësve dhe e bën mësimin më interesant dhe më afër realitetit të sotëm teknologjik.
III.EKIPI LËNDOR I GJUHËS, LETËRSISË DHE SHKENCAVE SHOQËRORE
10.Mësuesja: Orilda Kalami                       E-mail: orilda.kalami@gea.edu.al  
Në orën mësimore të lëndës Sociologji, klasa 12, me temë mësimore: ‘Prezantim projekti’ dhe me koncept kryesor metodat e studimit sociologjik, kam përdorur Inteligjencën Artificiale (IA)  dhe në këtë rast për të krahasuar metodat.Kjo mënyrë më mundësoi që të gjithë nxënësit të përfshihen në të nxënë. Përfshirja e IA u zbatua në këtë mënyrë:                                                                                        Nxënësit u ndanë në grupe pune. Për të bërë një studim sociologjik duhen përdorur metoda si: studimi literature, anketa, intervista etj. Njëri grup kishte detyrë të hartonte një anketë dhe grupi tjetër kishte detyrë të hartonte një intervistë. Tema e studimit ishte: “Media dhe ndikimi i saj në promovimin e modeleve” Nxënësit dolën në terren për të zhvilluar anketën me kampionim rastësor mes nxënësve të gjimnazit dhe intervistën me mësues.Këto grupe, më pas, përdorën inteligjencën artificiale për t’i kërkuar të hartojë një anketë dhe një intervistë.Të dhënat e mbledhura u analizuan dhe u nxorën përfundime.Nxënësit iu drejtuan përsëri Inteligjencës Artificiale për t’i kërkuar një analizë sociologjike lidhur me temën.Përfundimet që solli Inteligjenca Artificiale u krahasuan me ato që nxorën nxënësit. Metoda e përdorur ishte diskutim, reflektim, koment.
[bookmark: _Hlk227227891][bookmark: _Hlk227227906]11.Mësuesja: Jeta  Melengu                    E-mail:  jeta.melengu@gea.edu.al 
                                                                                                                                                                                     Në orën mësimore të lëndës Gjeografi, klasa VII me temë mësimore  “Malet dhe luginat” me koncept kryesor formimin e maleve  dhe te luginave kam përdorur Inteligjencën Artificiale (IA)  për shpjegimin e temës mësimore. Kjo mënyrë më mundësoi që të gjithë nxënësit të përfshihen në të nxënë. Përfshirja e IA u zbatua në këtë mënyrë.                                                                                            1. Fillimisht përdora aplikacionin LUVVOICE, ku ngarkova tekstin për temën. Aplikacioni e shndërroi tekstin në audio duke përdorur zërin e inteligjencës artificiale.                                                          2. Më pas përdora Gemini IA, ku i tregova temën “malet dhe luginat”. Aplikacioni gjeneroi disa foto dhe video të maleve dhe luginave.                                                                                                               3. Në fund, të gjitha materialet (audio, foto dhe video) i mora në CapCut, ku i rendita sipas rradhës dhe ndërtova videon përfundimtare.                                                                                                       Në fund nxënësit panë videon, diskutuan e bënë komente për përdorimin e IA.Ua sugjeroj kolegëve të mi që ta përdorin sa më shpesh ndërthurjen e metodave apo teknkave ndërvepruese, mësimore të shoqëruara me përdorimin e IA në klasë.
12.Mësuesja: Yllka Muka               E-mail: yllka.muka@gea.edu.al 
Gjatë orës mësimore “Lindja e rajoneve tregtare dhe bankave”, në lëndën Histori, klasa e 6-të, kam përdorur Inteligjencën Artificiale (IA)  për të realizuar një video, ku në të nxënësit do të mund të gjenin gabimet shkencore.Kjo mënyrë më mundësoi që të gjithë nxënësit të përfshihen në të nxënë. Përfshirja e IA u zbatua në këtë mënyrë:                                                                              Realizova paraprakisht videon me anë të Inteligjencës Artificiale (IA). Ngarkova me fjalë informacionin historik dhe i kërkova IA që të realizonte një përshkrim me fjalë dhe figurë për rajonet tregtare dhe lindjen e bankave. U bënë disa versione pasi informacioni që nxirrte shpesh kishte gabime shkencore.Gjatë fazës së përforcimit, përpara se të tregoja videon, i udhëzova nxënësit që të mbanin shënime ato informacione që dukeshin të papërshtatshme ose që nuk kishin lidhje me mësimin dhe në fund ti krahasonin me shënimet. Nxënësit u angazhuan dhe e pëlqyen këtë metodë të përforcimit të njohurive.
[bookmark: _Hlk227227931]13.Mësuesja: Eranda Marra       E-mail:  eranda.marra@gea.edu.al 
                                                                                                                                                                                     Në orën mësimore të lëndës Gjuhe shqipe, klasa VI-A me temë mësimore ‘Analizë e poezisë së Lasgush Poradecit-Dremit Liqeri’ kam përdorur Inteligjencën Artificiale (IA)  për  shpjegimin e temës mësimore. Kjo mënyrë më mundësoi që të gjithë nxënësit të përfshihen në të nxënë. Përfshirja e IA u zbatua në këtë mënyrë:                                                                               Nxënësit u udhëzuan të sillnin nje realizim ndryshe të orës mësimore me IA. Ata prezantuan videot, fotot me IA dhe diskutuan e komentuan për përdorimin e IA . Të gjitha punët e realizuara me IA i mora në InSHot për të realizuar videon perfundimtare.Ua sugjeroj kolegëve të mi që ta përdorin sa më shpesh ndërthurjen e metodave apo teknkave ndërvepruese, mësimore të shoqëruara me përdorimin e IA në klasë.
14.Mësuesja: Elena Mihal		E-mail: e.mihal@gea.edu.al 
[bookmark: _Hlk227227948]Gjatë orës mësimore “Veprimtari praktike-Shoqëria, arti dhe kultura midis dy luftërave”, në lëndën Histori, klasa e X, klasa është ndarë në grupe ku secili prej grupeve do i kërkonte Inteligjencës Artificiale që të punonte një material prezantues teorik, video të vizualizimit të librave, pikturave dhe jetës së viteve 1920-1930. Grupet prezantuan çfarë iu kishte servirur IA dhe verifikuam informacionet ku u vu re se në to kishte edhe gabime, megjithatë në video, vizualizimet u sollën shumë reale, krijuese dhe interesante. U krijuan postera dhe foto sipas disa veprave të autorëve të brezit të humbur. U ngarkuan informacionet mbi artin, kulturën dhe shoqërinë në periudhën midis dy luftërave dhe në bazë të zgjerimit të informacionit teorik, u kërkua që të ktheheshin në foto, video dhe postera. U përdorën: Gemini, Copilot, ChatGPT, Runway Gen-2, Grok, Canva IA.                                                                                                                        Kjo veprimtari na ndihmoi të vizualizojmë autorët, artin, veprat letrare të kthyera në vizive  dhe shumë reale. Megjithatë vihet re që të gjitha chatet duhet t’i korrigjojë herë pas here, sepse paraqitej dhe informacion me gabime shkencore historike.
IV.EKIPI LËNDOR I SHKENCAVE 
15.Mësuesja: Lebiana Agaj                 E-mail: lebiana.agaj@gea.edu.al
[bookmark: _Hlk227227978]Në orën mësimore në lëndën ‘Science’ klasa V, me temë mësimore ‘Human Digestive System’ dhe me koncept kryesor aparati tretës në trupin e njeriut dhe të kafshëve kam përdorur Inteligjencën Artificiale (IA). Kjo mënyrë më mundësoi që të gjithë nxënësit të përfshihen në të nxënë dhe bashkëpunim.Përfshirja e IA u zbatua në këtë mënyrë. Në këtë orë të shkencës, nxënësit e klasës së 5-të eksploruan sistemin tretës të njeriut dhe mësuan se si ushqimi shpërbëhet dhe shndërrohet në energji për trupin.Mësimi u organizua duke përdorur platformën Khan Academy, ku nxënësit panë një demonstrim vizual të aplikacionit dhe plotësuan disa kuize të shkurtra për të kontrolluar të kuptuarit e tyre rreth procesit të tretjes dhe funksionit të organeve të ndryshme.Për të nxitur mësimin aktiv dhe bashkëpunues, një nxënës përgatiti dhe prezantoi një PowerPoint, në të cilin shpjegoi organet kryesore të sistemit tretës si: goja, ezofagu, stomaku, zorra e hollë dhe zorra e trashë.Gjithashtu, disa nxënës krijuan pyetjet e tyre për kuiz, të cilat më pas u ruajtën në dokumentet e klasës si pjesë e materialeve të të nxënit.Gjatë orës, nxënësit analizuan edhe disa slide të sistemit tretës, duke diskutuar rrugëtimin e ushqimit në trup dhe mënyrën se si përthithen lëndët ushqyese. Kjo veprimtari i ndihmoi nxënësit të:
· kuptojnë funksionin e organeve të sistemit tretës
· zhvillojnë aftësitë e kërkimit dhe prezantimit
· praktikojnë të menduarin kritik përmes kuizeve dhe diskutimeve
Ua sugjeroj kolegëve të mi që ta përdorin sa më shpesh ndërthurjen e metodave apo teknikave ndërvepruese, mësimore të shoqëruara me përdorimin e IA në klasë.
16.Mësuesja: Armanda Xhelollari             E-mail: amarda.xhelollari@gea.edu.al 
Në orën mësimore të lëndës Matematikë, në klasën VIII, me temë mësimore “Grafikët e të dhënave” dhe me koncept kryesor paraqitja dhe krahasimi i të dhënave në forma të ndryshme grafike, kam përdorur Inteligjencën Artificiale (IA) për të mbështetur procesin e të nxënit dhe për ta bërë orën më interaktive dhe më të kuptueshme për nxënësit.Nxënësit e kësaj klase kishin njohuri paraprake për disa lloje grafikësh si diagrami rrethor, grafiku me shtylla, histogrami dhe grafiku me vija. Qëllimi i kësaj ore ishte që nxënësit të arrinin në përfundimin se të njëjtat të dhëna mund të paraqiten në forma të ndryshme grafike dhe të interpretohen në mënyrë të saktë.Në këtë orë IA u përdor për interpretimin fillestar të grafikëve; gjenerimin e të dhënave reale ose të simuluara; ndërtimin automatik të grafikëve; krahasimin e formave të ndryshme të paraqitjes grafike.Në fillim të orës i pyeta nxënësit për situata të ndryshme nga jeta reale ku përdoren grafikët, si p.sh. gjatësia e nxënësve të klasës, mënyra si nxënësit shpenzojnë kohën e lirë, temperaturat gjatë një jave, përqindja e kalueshmërisë së klasës. Nxënësit dhanë mendime dhe shembuj konkret.Më pas, i informova nxënësit se do të përdornim IA (Chat GPT) për të mbështetur të nxënit. Nëpërmjet saj u gjeneruan të dhëna dhe u paraqitën në forma të ndryshme grafike, duke u dhënë mundësi nxënësve të shohin dhe të analizojnë mënyra të ndryshme të paraqitjes së të dhënave.Në vijim, nxënësit prezantuan ndërtimin e grafikëve duke përdorur mjete digjitale të sugjeruara nga IA, si platforma Canva dhe programe të tjera online për krijimin e grafikëve. Ata krijuan grafikë të ndryshëm duke përdorur të njëjtat të dhëna dhe reflektuan mbi paraqitjen e tyre. Gjithashtu nxënsit ndërtuan grafik nëpërmjet programit Math is fun të sugjeruar nga Chat GPT. Gjatë zhvillimit të orës u përdorën metoda dhe teknika mësimore si pyetje-përgjigje, diskutim, punë në grupe dhe interpretim i të dhënave, duke siguruar përfshirjen aktive të nxënësve në procesin e të nxënit.Në fund të orës u zhvillua një lojë e sugjeruar nga IA, Math Games, e fokusuar në interpretimin e grafikëve, ku nxënësit analizuan grafikë të ndryshëm dhe nxorën përfundime mbi informacionin e paraqitur, duke argumentuar përgjigjet e tyre.                                                            Ua sugjeroj kolegëve të mi që të përdorin sa më shpesh inteligjencën artificiale në ndërthurje me metoda ndërvepruese mësimore dhe me mjete digjitale për paraqitjen e të dhënave pasi kontribuon në krijimin e një mjedisi të të nxënit më dinamik dhe bashkëpunues, duke nxitur mendimin kritik dhe analizën.
V.EKIPI LËNDOR I GJUHËVE TË HUAJA
17.Mësuesja: Bajame Kamberi  E-mail: bajame.kamberi@gea.edu.al 
[bookmark: _Hlk227228007]Në orën mësimore të lëndës Gjuhë Angleze, në klasën e 8-të, me temë mësimore Order of Adjectives dhe me koncept kryesor renditja e saktë e mbiemrave në një fjali, kam përdorur Inteligjencën Artificiale (IA) për të krijuar një quiz me pyetje me alternativa (MCQs) përmes një mjeti IA që gjeneron automatikisht ushtrime gramatikore. Ky mjet më ndihmoi të përgatis ushtrime të ndryshme dhe të përshtatshme për nivelin e nxënësve në një kohë të shkurtër, duke e bërë orën më dinamike dhe më tërheqëse për ta.Përmes quiz-it të krijuar nga IA, nxënësit patën mundësi të praktikojnë renditjen e mbiemrave në gjuhën angleze sipas rregullit të njohur (opinion, size, age, shape, color, origin, material, purpose). Ushtrimet u shfaqën në smartboard, ku nxënësit diskutuan dhe zgjodhën alternativën e saktë. Kjo mënyrë pune i ndihmoi ata të kuptonin më qartë logjikën e renditjes së mbiemrave dhe të aplikonin rregullin në fjali të ndryshme. Përdorimi i IA rriti pjesëmarrjen aktive të nxënësve dhe i motivoi ata të përfshihen në procesin e të nxënit.Gjatë zhvillimit të orës u përdorën disa metoda dhe teknika mësimore si pyetje-përgjigje, diskutim në grup, punë në dyshe, si dhe reflektim dhe komente mbi përgjigjet e dhëna. Nxënësit analizuan alternativat e quiz-it dhe krijuan shembuj të tyre duke përdorur renditjen e duhur të mbiemrave në fjali.Ua sugjeroj kolegëve të mi që ta përdorin sa më shpesh ndërthurjen e metodave apo teknikave ndërvepruese mësimore të shoqëruara me përdorimin e IA në klasë, pasi kjo rrit interesin e nxënësve dhe e bën procesin e të nxënit më efektiv
18.Mësuesja: Orjola Haska       E-mail:orjola.haska@gea.edu.al
Në orën mësimore të lëndës Gjuhë Gjermane, në klasën e 7-të, kam përdorur inteligjencën artificiale për të hartuar ushtrime te formave te ndryshme mbi temën “Perfekt – Bildung der Vergangenheit”. Me ndihmën e IA-së kam mundur të krijoj skema të qarta për Geführte Übung, Einzel- und Partnerarbeit, si dhe të strukturoj aktivitetet me Frage-Antwort-Methode në mënyrë që çdo nxënës të përfitojë maksimalisht. IA më ndihmoi të organizojë materialet mësimore, të sugjeroj shembuj praktikë dhe të krijojë pyetje dhe përgjigje të  përshtatura për nivelin e klasës.Përdorimi i këtij lehtësuesi inteligjent më ndihmoi përgatitjen e orës se mesimit dhe më dha mundësinë të zhvilloje me nxenesit ushtrime te natyrave te ndryshme. Si rezultat, nxënësit janë  më të angazhuar gjate orës mësimore,  duke pasur mudnesine te zgjidhin ushtrime te llojeve te ndryshme. Kjo i ndihmoi ata të përmirësojnë aftësitë e tyre si dhe të ndërtojnë saktë ‘Perfekt-it’ në gjuhën gjermane.Unë ua sugjeroj kolegëve të mi që të përdorin sa më shpesh IA-në për të përmirësuar dhe zhvilluar vetveten profesionalisht. IA mund të jetë një partner i besueshëm për përgatitjen e materialeve duke ndihmuar në një proces mësimor më të organizuar dhe më të efektshëm.

